
propria voce confessi sunt,a communione apostolica
submoverunt. Si isti placet se miscere damnatis,
nobis non potest imputari. Si ab eis velit abscedere,
tanto magis a nobis non potest esse damnatus, sed
potius ad gratiam sincerae communionis admis-
sus. Ad Senatum vero pertinet Romanum, ut memor
fidei, quam a parentibus suscepisse se meminit, con-
tagia vitet communionis externae: ne a communione
Sedis Apostolicae, quod absit, reddatur externus.
Veniam, dicunt, sibi dari debere. Legatur, ex quo
est religio christiana, vel certe detur exemplum in
Ecclesia Dei a quibuslibet Pontificibus, ab ipsis A-
postolis, ab ipso denique Salvatore, veniam, nisi
corrigentibus, fuisse concessam. Auditum autem sub
isto coelo non legitur omnino, nec dicitur, quod eo-
rum voce depromitur: date nobis veniam, ut tamen
nos in errore duremus. Id quoque parum est. Osten-
dant qui nobis canones nituntur opponere, quibus
hoc canonibus, quibus regulis, qua lectione, quove
documento, sive a maioribus nostris, sive ab ipsis
Apostolis, quos potiores merito fuisse non dubium
est, sive ab ipso Domino Salvatore, qui iudicaturus
creditur vivos et mortuos, sive factum est unquam,
vel faciendum esse mandatur. Mortuos suscitasse
legimus ‘Christum;in errore mortuos ahsolvisse, non
legimus. Et qui hoc certe faciendi solus habuit po-
testatem, beato Petro principaliter mandat Apostolo:
“Quae ligaveris super terram, erunt ligata et in
coelo: et quae solveris super terram, soluta erunt et
in coelo,. «Super terram,, inquit; nam in hac li-
gatione defunctum nusquam dixit absolvi. Quod
€rgo nunquam factum est, vel mente concipere for-
midamus: scientes in divino iudicio non posse peni-
tus excusari.

Si autem quod nunc praetendunt a Romana se Ec-
clesia divisuros,quod iamdudum fecisse monstrantur,

1 Nobis opponunt canones, dum nesciunt quid lo-
quantur. Contra quos hoc ipso venire se I.Jrodunt,
quod primae Sedi sana rectaque suadenti parere
refugiunt. Ipsi sunt canones, qui appellationes to-
tius Ecclesiae ad huius Sedis voluere examen defer-
ri; ab ipsa vero prorsus nusquam appellari debere
sanxerunt: ac per hoc illam de tota Ecclesia judi-
care; ipsam ad nullius commeare iudicium, nec de
ipsius unquam praeceperunt iudicio iudicari; sen-
tentiamque illius constituerunt non oportere dissolvi,
euius potius sequenda decreta mandarunt,

1 Nisi forte hunc animum (Acacius) gessit, quem suc-
cessores eius habere perspicimus, uf tamen veniam
etsi postularef, sic sibi vellet impendi, ut nihilomi-
nus in errore persisteret: ubi utique non tam a nobis

recipi videretur, quam in suam potius nos traduce-
ret pravitatem. . . . Ait: si necesse fuerit veniam
postulare: existimans nimirum tunc se necessario
veniam peccati postulare, si ei concedamus ne pec-
care desistat, immo etiam, quod absit, cum eodem
consentiamus nos quoque peccare. Nescio inter quae
prodigia mundi haee vox possit admitti. Remitti
culpa de praeterito potest, correctione sine dubio
subsequente. Nam si deinceps sinitur mansura per-
versitas, non est benignitas remittentis, sed consen-
tientis assentatio.

Nec eorum testimoniis niti pro veritate poterimus,

qui inpugnare mon verentur falsitatibus veritatem.
Restat ut nonnisi illis credere debeamus, qui ab
omni contagione sunt liberi.

! Nemo pictatem tuam fallat. Verum est quod
figuraliter per prophetam Scriptura testatur: Una
est columba mea, perfecta mea. Una est christiana
fides, quae est catholica. Catholica autem veraciter
illa est; quae ab omnium perfidorum, atque ab eo-
rum successoribus consortibus sincera, pura, imma-
culata communione divisa est. Alioquin non erit di-

vinitus mandata discretio, sed miseranda confusio.

1 Dionysius Novato fratri salutem. Si quidem invitus,
ut asseris, eo adductus es, id nobis ostendes tua
sponte redeundo. Satius quidem fuerat quidvis pati
ne ecclesia Dei discinderetur. Nec minus gloriosum
fuisset idcirco subire martyrium ne ecclesiam scin-
deres, quam ut ne idolis sacrificares. Imo illud, meo
quidem iudicio, illustrius fuisset. Hic enim pro sua
unius anima: illic pro omni ecclesia martyrium quis
sustinet. Si tamen vel nunc persuasionibus fratres
coégeris ut ad concordiam redeant, maius tibi me-
ritum erit quam culpa. Et haec quidem non impu-
tabitur: illud vero praedicabitur. Quodsi fratribus
parere recusantibus id efficere non potes, tuam ipse
animam serva (seilor o6le Thv ceavTod WyxNY).
Opto te paci studentem in Domino bene valere.
L=re Lie mempds 0. 44.

